
Հայաստանի Հանրապետություն
Սննդամթերքի Անվտանգության Կարողությունների Զարգացման Ծրագիր 

Դրամաշնորհ No.TF012224
Հետաքրքրության արտահայտման
հրավեր խորհրդատվական ծառայությունների մատուցման համար

	Նշանակման անվանումը՝
	Սննդամթերքի անվտանգության բնագավառում հանրային իրազեկվածության վերաբերյալ սոցիալական հարցման ծառայություններ

	Հղման համարը՝ 
	FS-IDF-CS-15/15 /ըստ Գնումների պլանի/


1. Հայաստանի Հանրապետությունը Համաշխարհային Բանկի Ինստիտուցիոնալ Զարգացման Հիմնադրամից (IDF) ստացել է դրամաշնորհ «Սննդամթերքի Անվտանգության Կարողությունների Զարգացման ծրագրի» իրացման նպատակով և նախատեսվում է այդ գումարների մի մասը ուղղել սննդամթերքի անվտանգության բնագավառում հանրային իրազեկվածության վերաբերյալ սոցիալական հարցման իրականացմանը: 
2. Խորհրդատվական ծառայությունները (այսուհետ՝ Ծառայություններ) ներառում են՝

- Հայաստանում սննդամթերքի ոլորտում սոցիալական, մշակութային և տնտեսական իրավիճակի համառոտ նկարագրություն, որտեղ պետք է ընդգրկել Հայաստանում սննդամթերքի անվտանգության վերաբերյալ հանրային իրազեկվածության նկարագրություն; 

- Հարցման հիմնական թիրախային խմբերի որոշում; 

- Հարցումը պետք է լինի ներկայացուցչական Հայաստանի Հանրապետության համար, ընդհանուր հարցման ընտրանքը պետք է ապահովի 95% վստահության մակարդակ և 3% շեղման միջակայք՝ ընտրանքային հետազոտության մեջ ընդգրկելով մոտավորապես 1000-1500 անձ:     

- Խորհրդատուն պետք է ընտրանքը ձևավորի այնպես, որ քաղաքային և գյուղական համայնքները բավարար չափով լինեն ներկայացված: Ընտրանքում քաղաքային և գյուղական բնակչության թիվը պետք է սահմանվի՝ ըստ Հայաստանի Հանրապետության ընդհանուր ազգաբնակչության մեջ դրանց ունեցած համամասնության;   

- Սոցիալական հարցման արդյունքների վերլուծում և վերջնական հաշվետվության ներկայացում: 

3. Աշխատանքները նախատեսվում է իրականացնել 5 ամսվա ընթացքում` սկսած 2015թ.-ի հունվարից:
4. «Գյուղատնտեսական ծրագրերի իրականացման գրասենյակ» պետական հիմնարկը (ԳԾԻԳ ՊՀ) հրավիրում է այդ բնագավառում համապատասխան որակավորմամբ և փորձով մասնագիտացված տեղական խորհրդատվական կազմակերպություններին ցուցաբերել իրենց շահագրգռվածությունը սննդամթերքի անվտանգության բնագավառում հանրային իրազեկվածության վերաբերյալ սոցիալական հարցումը իրականացնելու համար: 

5. Շահագրգիռ խորհրդատվական կազմակերպությունը պետք է ունենա հետևյալ որակավորումները` իրավաբանական անձի կարգավիճակ; սոցիալական հետազոտություն իրականացնելու ոլորտում, այդ թվում սոցիալական հարցումների մշակման և իրականացման, տվյալների հստակեցման և վերլուծության, քանակական և որակական տվյալների հավաքագրման, տեղանքում հարցումների մոբիլիզացման և կառավարման մասով առնվազն 5 տարվա աշխատանքային փորձ; 
Համաշխարհային բանկի կողմից ֆինանսավորվող ծրագրերում աշխատանքային փորձը և բանկի պահանջների մասին իրազեկվածությունը առավելություն է; Հայաստանում և/կամ Հարավային Կովկասում սոցիալական հարցում իրականացնելու փորձը ցանկալի է: Նշված ծառայության կատարելու համար անհրաժեշտ մասնագիտացված աշխատակազմ
(3 մասնագետներ` խմբի ղեկավար, սոցիոլոգ և սոցիալական ոլորտի վերլուծաբան):
6. Կարճ ցուցակի ընտրության չափանիշները հետևյալն են՝ (i) կազմակերպության հիմնական գործունեություն և ընդհանուր փորձ սոցիալական հետազոտությունների իրականացման ոլորտում (առավել. 60 միավոր), (ii) նպատակային խմբերի հետ աշխատելու և մանրամասն հարցազրույց անցկացնելու հատուկ փորձ (առավել. 40 միավոր):

7. Շահագրգիռ խորհրդատուների ուշադրությունը հրավիրվում է Համաշխարհային Բանկի ուղեցույցների 1.9 կետին. ՎԶՄԲ վարկի և ՄԶԸ փոխառությունների և դրամաշնորհների շրջանակներում խորհրդատուների ընտրություն և վարձում Համաշխարհային Բանկի Վարկառուների կողմից, հունվար 2011 («Խորհրդատուների ընտրության ուղեցույց»), որտեղ մասնավորապես նշվում է Համաշխարհային Բանկի քաղաքականությունը շահերի բախման վերաբերյալ:  

8. Խորհրդատուի ընտրությունը կիրականացվի Խորհրդատուների ընտրության ուղեցույցով սահմանված Խորհրդատուների Որակավորման վրա հիմնված ընտրության ընթացակարգով:

9. Լրացուցիչ տեղեկություններ կարող են ձեռք բերվել ստորև նշված հասցեում, աշխատանքային օրերին, ժամը 10:00-ից մինչև 17:00: 

10. Հետաքրքրված կազմակերպությունները պետք է հայտնեն իրենց շահագրգռվածության մասին և ներկայացնեն համապատասխան որակավորման մասին տեղեկություններ (տպագիր նյութեր, կատարված համանման ծառայությունների նկարագրություններ, տեղեկություններ փորձի և աշխատակազմի մասին) ԳԾԻԳ ՊՀ գնումների բաժին մինչև 2014թ. դեկտեմբերի 16-ը: Փաստաթղթերը ներկայացնելու, ինչպես նաև, լրացուցիչ տեղեկություններ ստանալու համար դիմել ստորև բերված հասցեով.

Երևան, Կոմիտաս փող. 54 Բ, 3-րդ հարկ;

Հեռ. 297301, 297302; ֆաքս 297308;

Էլ-փոստ. info@arspiu.com
